
内容概要

且夫理陰宅者，即山水也。山水者，即五行也。五行者，即天干也。稟天干以得地利，合四局而分八
龍。分八龍陰陽以調入向、測變化，此乃地理之真法，豈有分哉。欲習地理者，先明乎子平之奧妙，
以論長生之訣法，又論開帳列屏之象成局，包含水合山曲之形，四大金龍成局包含之處，以取大略而
便可推詳細之根源也。夫地理之書，講論甚多，圖象亦優，不少版本不明地理之詳情，則誤入甚矣。
習地理者須要先學子平，論四生三合成局之法，相休、生尅制化、出入成氣俱要通曉。若不明子平之
正理，雖讀書千萬卷，不過紙上談兵。講論地理者有三等：讀書不化者下；口說無辨者中；指地理，
講天文，論人事，斷兇吉，能變能化無不通曉者，則可為地理之師也。

